
‘‘Ўзбекистонда илмий тадқиқотлар: Даврий анжуманлар:’’ мавзусидаги  
республика 45-кўп тармоқли илмий масофавий онлайн конференция материаллари 
тўплами, 31 октябрь 2022 йил. - Тошкент: «Tadqiqot», 2022. - 10 б.

Ушбу Республика-илмий онлайн даврий анжуманлар Ўзбекистон Республикасини 
ривожлантиришнинг бешта устувор йўналишлари бўйича Ҳаракатлар стратегиясида  
кўзда тутилган вазифа - илмий изланиш ютуқларини амалиётга жорий этиш йўли 
билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

БИОЛОГИЯ ВА ЭКОЛОГИЯ СОҲАСИДАГИ ИННОВАЦИЯЛАР

BIOLOGIYA FANINI O’QITISHDA INNOVATSION TA’LIMNING AFZALLIKLARI 
VA UNING IMKONIYATLARI

Avezova Qutlibika Ollanazarovna.
Xorazm  viloyati  Bog‘ot  tumani  21-son 
 maktabning  biologiya fani  o‘qituvchisi 

Xo‘jayeva Surayyo Ramanberdiyevna.
Xorazm  viloyati  Bog‘ot  tumani  21-son 
 maktabning  biologiya fani  o‘qituvchisi 

Annotatsiya:  Ushbu maqolada  biologiya  fanini o`qitishda  innovatsion  ta’limning  
afzalliklari  va uning  imkoniyatlari  to‘g‘risida  ma’lumot  berilgan.

Kalit  so‘zlar:  Pedagogik jarayonlarni tashkil etish , uzluksiz  ta’lim  tizimida  sifat  
samaradorligini  oshirish, biologiya fanini o’qitishda innovatsion texnologiyalaridan foydalanish.

Bugungi kunda butun dunyoda har tomonlama globallashuv va integratsiya jarayonlari 
kuchayib bormoqdaki, O’zbekiston ham bu jarayonlar oqimidan mustasno emas. Xalqaro siyosiy 
doiradagina emas, balki ichki siyosiy muhitda ham farovon va barqaror jamiyat qurish uchun 
kuchli va malakali, siyosiy va huquqiy bilimlarga ega kadrlar kerak.

Uzluksiz ta’lim tizimida tashkil etiladigan o’qitish jarayonining samaradorligini oshirish 
yuzasidan qabul qilingan me’yoriy hujjatlarda pedagogik va axborot texnologiyalaridan uyg’un 
foydalanish muhim vazifa sifatida belgilangan. Darhaqiqat, axborotlar globallashgan davrda 
ta’lim-tarbiya jarayonida pedagogik va axborot texnologiyalaridan foydalangan holda o’qitish 
samaradorligini oshirish dolzarb muammo sanaladi.

Mamlakatimizda ta’lim tizimini isloh qilish borasida amalga oshirilayotgan o’zgartirishlar 
va yangiliklar asosida pedagog xodimlarga qo’yilayotgan zamonaviy talablar ta’lim va yoshlar 
to’g’risidagi xukumat tomonidan qabul qilingan qarorlarning mazmun-mohiyati va ahamiyatini 
tushunib yetadigan hamda targ’ibot qiladigan; o’z fanini chuqur biladigan, pedagogik jarayonlarda 
o’quvchilarning sub’ektivligini va faolligini oshirishga alohida ahamiyat qaratadigan; o’zaro 
do’stona munosabatlarga asoslangan hamkorlikda faoliyat ko’rsatish ko’nikmalariga ega bo’lgan; 
pedagogik jarayonlarni tashkil etish va boshqarish, o’quvchilar va pedagoglar hamkorligini 
shakllantirish va muvofiqlashtirish, pedagogik jarayonlarda motivlashtirish, refleksiv faoliyat 
jarayonlarini tashkil etish asosida refleksiv ta’limiy muhitni shakllantirish yo’nalishlarida zaruriy 
bilim, ko’nikma va malakalarga ega bo’lgan o’qituvchi shaxsini shakllantirishni taqozo etadi.

Pedagogik jarayonlarni tashkil etish, boshqarish, sifat va samaradorligini barqaror rivojlantirishda 
o’qituvchilarning faoliyati samaradorligi asosan ularning pedagogik jarayonlar va ularni tashkil 
etish va boshqarish yo’nalishidagi tushunchalari, bilimi, ko’nikma va malakalari darajasiga hamda 
ularning shaxsiy xususiyatlari va kasbiy ahamiyatga ega bo’lgan shaxsiy sifatlari, shuningdek, 
qobiliyatlari, mahorati va kasbiy tajribasiga bog’liq bo’ladi.

Pedagogik jarayonlarni ilmiy asoslarda tashkil etish va boshqarish yo’nalishidagi zamonaviy 
talablar ta’lim muassasasi rahbarlari va professor-o’qituvchilarining o’z bilimlari, ko’nikma 
malakalarini uzluksiz rivojlantirib borishini taqozo etadi. Bu o’z navbatida uzluksiz malaka 
oshirish jarayonining samaradorligini ta’minlashda quyidagilarni inobatga olish zarurbo’ladi:

- zamonaviy pedagogik va axborot texnologiyalaridan foydalanish;
- ijodiy hamkorlikni ta’minlovchi refleksiv ta’limiy muhitni vujudga keltirish;
- axborotlarning yangiligi va ishonchliligini ta’minlash.
- barcha sohalar bo’yicha bilim berishda axborotlashtirishni rivojlantirishni loyihalash va 

yaratish;
- axborotlashtirish sohalarida meyoriy bazalarni yaratish (koordinatsiyalar, metodlar, ilmiy-

metodik va h.k.);
- texnik ta’minotni-komhpyuterlar, axborot texnologiyalarning boshqa qurilmalari, ularga 

xizmat ko’rsatish uchun kerakli materiallarni yaratish.
Uzluksiz ta’lim tizimida pedagogik faoliyat ko’rsatayotgan o’qituvchilarning oldidagi muhim 

vazifalardan biri o’quvchilarning fan asoslarini o’zlashtirishga bo’lgan qiziqishlarini orttirish, 
mustaqil va ijodiy fikrlash ko’nikmalarini rivojlantirish asnosida ularning barkamolligini 
ta’minlash sanaladi. Ushbu muammolarni hal etishda innovasion texnologiyalari muhim ahamiyat 
kasb etadi. Innovasion texnologiyalaridan foydalanilgan darslar axborotlarga boy, ko’rgazmali, 
interfaol bo’lib, vaqtdan unumli foydalanish, har bir o’quvchining o’z tempi bo’yicha bilim olish, 
o’qituvchida esa, o’quvchilar bilan tabaqalashtirilgan va individuallashtirilgan ta’limni amalga 
oshirish imkoniyati vujudga keladi, shu bilan bir qatorda o’qitishda natijalarini nazorat qilish va 
baholash uchun zamin yaratadi.

Biologiya fanini o’qitishda quyidagilardan foydalanish mumkin: har bir mavzu mazmuniga 
asosan ko’rgazmalilikni amalga oshirish, ya’ni multimediali taqdimot materiallari; biologik 
jarayonlarning animatsiyasi; virtual laboratoriya va amaliy ishlar; ishlab chiqarish korxonalariga 
virtual ekskursiya; biologik jarayonlarning modellashtirilgan dasturlari; biologik jarayonlarning 
ta’limiy dasturlari; o’quvchilarning mavzular bo’yicha o’zlashtirgan bilimlarini nazorat qilish va 
baholash uchun nazorat dasturlari;

o’quvchilarning mustaqil ta’limi va ishi uchun o’quv-axborot saytlari; didaktik o’yinga 
asoslangan animatsiyalar; qiyinchilik darajasi turlicha bo’lgan ijodiy topshiriqlar dasturi; modul 
dasturlari orqali o’quvchilarning bilish faoliyatini tashkil etish-boshqarish; qo’shimcha materiallar 
to’plash va ular ustida mustaqil ishlash; didaktik o’yinlar, boshqotirmalarni yechish. Demak, 
biologiya fanini o’qitishda innovasion texnologiyalaridan foydalanish ta’lim samaradorligini 
oshirish, o’quvchilarning fan asoslarini o’zlashtirishga bo’lgan qiziqishlari va ehtiyojlarini 
rivojlantirish imkonini beradi.

Foydalanilgan adabiyotlar.
1.J.O. Tolipova, A.T. G'ofurov. Biologiya ta’limi texnologiyalari. — Т.: O'qituvchi, 2002.
2.J.O. Tolipova, A.T. G'ofurov. Biologiya o'qitish metodikasi. Pedagogika oliy o'quv yurtlari 

talabalari uchun darslik. — T.:, Moliya-iqtisod, 2007.
3. J.O. Tolipova, A.T. G'ofurov. Biologiya o'qitish metodikasi. O'quv-metodik qo'llanma. — Т.: 

«Bilim» 2004.

SANGZOR DARYOSI ATROFIDA TARQALGAN  OʻSIMLIK TURLARI

Sayfullayeva Tursunoy Ozod qizi 
Jizzax Davlat Pedagogika Universiteti magistranti

Telefon:+998933036030

Annotatsiya: Oʻrta Osiyo,xususan Oʻzbekiston mintaqasida turli omillarning bevosita ta’siri 
natijasida iqlimda boʻlayotgan oʻzgarishlar oʻsimliklar florasiga toʻgʻridan toʻgʻri ta’siri natijasida 
mintaqamizning choʻl,adir,daryo va suv havzalarining oʻsimliklar florasi keskin kamayishiga 
sabab boʻlmoqda.

Kalit so‘zlar: Antropogen, global, gerbariy, noyob, senotip, ,assotsatsiya, ra’nodosh, zona

Hozirgi kunda tabiatga bevosita turli omillarning ta’siri keskin oshib bormoqda.Buning oldini 
olishga qaratilgan sayi harakatlar butun dunyo Global muammosi hisoblanadi.Orol dengizi qurib 
borishi uning atrofida qanchadan qancha turlarning qirilib ketishiga sabab boʻlmoqda.Bundan 
tashqari hozirgi kunda Sangzor daryosi suv havzasining keskin kamayishi yoki ba’zi joylarda Jizzax 
shaxri atrofidagi oʻzanlarigayoz oylarida batamom suv kelmay qoʻyganlik holatlari kuzatilmoqda.

Sangzor daryosing havzasi Turkiston tog‘ tizmasining gʻarbiy qismidagi tabiiy- geografik 
sharoitiga koʻra oʻziga xos flora va oʻsimliklar qoplamiga ega.Sangzor daryosi havzasining 
oʻsimliklari haqidagi dastlabki ma’lumotlar 1869-1870 yillardagi A.P.Fedchenko ishlari bilan 
bogʻliq.Fedchenko Zarafshon va Samgzor daryolari havzalarini tadqiq etarkan,10 minga yaqin 
fauna vakillarini jamlanmasini va katta miqdorda togʻ va koʻllarda oʻsuvchi oʻsimliklardan tuzilgan 
gerbariylarni yigʻishga erishdi.Shundan 66 yil oʻtgach Sangzor vodiysi oʻsimliklari ustidagi 
tadqiqotlar ancha jonlandi.Sangzor daryosi havzasida tarqalgan oʻsimliklar turi 600 dan ortiq 
boʻlib,undan 260 ga yaqini dorivor oʻsimliklar hisoblanadi. Ushbu hududda 73 ta oilaga mansub 
oʻsimliklar turi aniqlangan boʻlib, dorivor oʻsimliklar eng koʻp tarqalgan oila  bu Qoqioʻtdoshlar 
(Asteraceae) oilasi hisoblanadi.Qoqioʻtdoshlar (Asteraceae) oilasidan 46 tur dorivor oʻsimliklar 
Sangzor daryosi havzasida uchraydi.Ra’nodoshlar (Rosaceae) oilasidan 31 tur tarqalgan. Sangzor 
havzasining zonal oʻsimliklar qoplamida : adirda 1 tip, 2 kenja tip, 4 senotip, 8 formatsiyava,56 
assotsatsiya; baland togʻda 1 tip, 3 kenja tip, 5 senotip, 13 formatsiyava, 20 assotsatsiya; togʻ 
dashtida 1 tip, 3 senotip, 7 formatsiyava 13 assotsatsiyalar keltirilgan.Shunday qilib keltirilgan 
sharhdan ma’lumki, Sangzor daryosi havzasining oʻsimliklar qoplami haqidagi ma’lumotlar uziq 
– yuliq holda, keyingi 65-70 yil mobaynida antropogen va texnogen omillarning kuchli ta’siri 
oqibatida ularning qanchalik oʻzgarganligini koʻrsatuvchi va ularni jamlovchi yaxlit ilmiy asarlar 
yoʻq.Bu oʻz navbatida havzaning oʻsimliklar qoplamini va resurslarini muhofaza qilish tadbirlarini 
ishlab chiqishda toʻsqinlik qiladi.Sangzor daryosi havzasi florasini  oʻrganganimizda 30 ta oilaga 
mansub 62 ta turkum va 108 ta tur mavjudligi qayd etildi.Sangzor daryosi havzasida tarqalgan 
oʻsimliklarni hayotiy shakllarini tahlil qilganimizda daraxt,buta, chala buta, koʻp yillik, ikki yillik, 
va bir yillik oʻsimliklar quyidagi koʻrsatkichlarni berdi.Daraxt 3 ta tur (2.7 %), buta 5ta tur (4.5%) 
va bir yillik 7 ta (6.4%) ni tashkil etdi. 

Foydalanilgan adabiyotlar roʻyhati:
1.Alibekov L.A Oʻrta Osiyo tabiiy geografiyasi. Samarqand 2006.
2.Бешко Н.Ю Систематичиский анализ флора Нуратинского заповед .Узб.биол. журнал 

-Ташкент 2000
3.Биологический энсиклопедический словарь. “Советская енсеклопедия “1990
4.Alibekov L.A , Nishonov S.A Природные условиф и ресурсы и Джиззахкий области – Т. 

“Узбекистон” 1978
5.Флора Узбекистана В.Т-2 томах Ташкент
6.enternet ma’lumoti. https://fvv.uz.sangzor daryosi havzalarini mustahkamlash tadbirlari.

